
ҚАЗАЛЫ ТЕМІРЖОЛ ВОКЗАЛЫ: ТАРИХИ ҒИМАРАТТЫҢ ЖАҢА КЕЛБЕТІ
Облыс       әкімі Мұрат 

Ергешбаев, «Қазақстан 
Темір Жолы» ұлттық 
компаниясының құрылыс 
жөніндегі басқарушы ди-
ректоры Марат Искали-
ев, облыстық мәслихаттың  
төрағасы Мұрат Тлеумбе-
тов, Қорқыт ата атындағы 
Қызылорда университетінің 
Басқарма төрағасы-ректор 
Наурызбай Байқадамов, зи-
ялы қауым өкілдері мен ел 
ағалары қайта жаңғыртудан 
өткен Қазалы теміржол 
вокзалының салтанатты ашы-
лу рәсіміне қатысты. 

Аймақ басшысы аудан 
тұрғындарын құттықтап, 
жол-көлік инфрақұрылымын 

дамытудағы бастамалар, 
оларды жүзеге асырудың 
маңыздылығы туралы айтты.

-«Сыр              өңірі 
тоғыз жолдың торабын-
да орналасқандықтан 
аймағымыздан халықаралық 
және өңіраралық теміржол 
бағыттарымен мыңдаған жо-
лаушы, шетелдік туристер 
қатынайды.

Бүгін біз ғасырдан астам 
тарихы бар  Қазалы теміржол 
вокзалын ресми түрде іске 
қосамыз. Күніне 350 жола-
ушы келіп-кететін, аумағы 
8860 шаршы метр ғимарат 
1 млрд. 290 млн.теңгеден 
астам қаржыға қайта 
жаңғыртылды. Жаңа нысан-
да аудан тұрғындары мен 
қонақтарына сапалы қызмет 
көрсетіледі  деп сенемін», - 
деді Мұрат Нәлқожаұлы. 

Ашылу       салтанатын-

да Марат Искалиев пен 
Қазалы аудандық арда-
герлер кеңесінің төрағасы 
Оразғали Бекбанов сөз 
сөйлеп, теміржол саласын-

да еңбек етіп жүрген 
қызметкерлер мен 
мердігер меке-
ме өкілдері облыс 
әкімінің Алғыс хаты-
мен марапатталды.

Айта кетейік, Мем-
лекет басшысының 
т а п с ы р м а с ы м е н 
еліміздегі 124 вокзал 
жаңғыртылып   жа-
тыр.

Қ ы з ы л о р д а 
о б л ы с ы н ы ң 
аумағындағы вок-
залдар өткен 
ғасырдың басындағы 
" О р ы н б о р - Т а ш -
кент" магистралі 
жүргізілген кезеңде 
салынған. Та-

рихи ғимараттарды  
жаңғыртылатын нысандар 
тізіміне енгізу сол кездегі 
облыс әкімі Нұрлыбек 

Машбекұлының бастама-
сымен жүзеге асты. Барлық 
аудан орталығындағы және 
«Төретам», «Сексеуіл» 
станцияларындағы вок-
залдарды, Жаңақорған 
ауданындағы «Талап»  
бекетінің платформасын 
жаңғыртуға 10 млрд. теңгеге 
жуық қаржы бөлінді.

Қазалы теміржол вокзалы 
– жай  нысан емес, ғасырлық 
тарихтың куәсі, ауданның 
өсіп-өркендеу жолындағы 
маңызды символдардың 
бірі. Іргетасы ХХ ғасырдың 
басында  Ақирек тауынан 
қашалып, түйе керуенімен 
жеткізілген тастан қаланған 
екен. Қабырғасы күйдірілген 
кірпіштен өрілген. Ерек-
ше сәулетімен дараланған 
бұл ғимарат 1980 жылы 
архитектуралық ескерткіш 
ретінде арнайы есепке 
алынған.

Бүгінде       Қазалы 
ауданының аумағында 91 
шақырым теміржол желісі 
бар, тәулігіне 12 жолаушылар 
пойызы өтеді. 

Вокзал соңғы рет 2013 
жылы жөндеуден өткен.  
Былтыр сәуір айында  
«Қазақстан Темір Жолы» 
ұлттық компаниясының 
қаржыландыруымен «Бақ 
Береке» ЖШС ғимараттың 
іргетасы мен қабырғаларын 
күшейтіп, шатырын толық 
жаңартты. Есік-терезелерін 
ауыстырып, күту залда-
рын заманауи талаптарға 
сай жабдықтады. Мүмкіндігі 
шектеулі азаматтарға 
қолайлы орта жасалып, 
қауіпсіздік жүйелері ор-
натылды. Ана мен бала 
бөлмесі, медициналық 
пункт бар. Аумағы абат-
тандырылып, жаңа келбет-
ке ие болды. Маңындағы 
инфрақұрылымды жақсарту 
бағытында да ауқымды 
жұмыстар атқарылды. Биыл 
қаңтар айында теміржол 
үстіндегі жаяу жүргіншілер 
көпірі пайдалануға берілді.

Осылайша Әйтеке би 
кентінің теміржолдың арғы 
бетінде тұратын 13 мыңнан 
астам тұрғыны үшін қауіпсіз 
әрі ыңғайлы қатынау 
мүмкіндігі  жасалды. 

Қызылорда облысы 
әкімінің баспасөз қызметі

ЖАППАЙ СЕНБІЛІК ЖҰМЫСТАРЫ ҰЙЫМДАСТЫРЫЛДЫ

Қазалы ауданын-
да «Таза Қазақстан» 
республикалық экологиялық 
акциясы аясында жап-
пай          сенбілік жұмыстары 
ұйымдастырылды. 

Аудан әкімі Алмасбек 
Есмахановтың тапсырмасы-
на сәйкес аудан орталығы 
– Әйтеке би кентінің барлық 
аумағында тиісті бөлініске 
сәйкес тазалық жұмыстары 
қарқынды жүргізілді. 
Сондай-ақ, барлық 
ауылдық округтегі меке-

мелер мен кәсіпорындары 
қызметкерлері мен 
тұрғындар тазалық акци-
ясы аясында туған жердің 
тазалығына біркісідей атса-
лысты.

Аудан орталығындағы 
ұйымдастырылған сенбілік 
жұмыстарын аудан әкімі 
аралап көріп, тазалық 
жұмыстарына қатысты кент 
әкімі мен жауапты сала бас-
шыларына бірқатар тапсыр-
малар  берді.

Сенбілікте Әйтеке би 

кентіндегі теміржол вокзалы 
алдындағы Әйтеке би алаңы, 
вокзал аумағы, Жалаңтөс 
баһадүр саябағы, Әйтеке 
би кентінің бас қақпасынан 
теміржол өткеліне дейін, 
теміржол өткелінен бастап 
Роза Бағланова көшесінің 
бойындағы ретсіз өскен 
шөптерді шабу, қоқыстарды 
тазалау, бағаналар, 
қоршаулар, бордюрларды 
әктеу, сырлау,    аялдама-
ларды   жуу      жұмыстары 
жүргізілді. 

Тазалық жұмыстары 
кезінде тазалық мекемелері 
жиналған қоқыстар мен 
шабылған шөптерді тех-
никалар арқылы арнайы 
орындарға шығарды. 

Жалпы аудан көлемінде 
жүргізілген сенбілік 
жұмыстарына 121 меке-
меден 1275 адам, 12 тех-
ника жұмылдырылып, 
полигондарға 13,4 тонна 
қоқыс шығарылды. 

Қазалы ауданы әкімінің 
баспасөз қызметі

АУДАН ӘКІМІ БАҚ ӨКІЛДЕРІН КӘСІБИ МЕРЕКЕМЕН ҚҰТТЫҚТАДЫ
Аудан әкімі Алмас-

бек Есмаханов 28 мау-
сым – Бұқаралық ақпарат 
құралдары қызметкерлері 
күніне орай ақпарат 
саласының қызметкерлері 
мен ардагерлеріне арналған 
мерекелік қабылдау өткізді.

Басқосуға аудандағы 
бұқаралық ақпарат 
құралдарының өкілдері, 
журналистика саласының 
ардагерлері, жергілікті 
басылымдардың бас редак-
торлары мен қызметкерлері 
қатысты.

Кездесуде аудан әкімі 
ақпарат саласы өкілдерін 
кәсіби мерекелерімен 
құттықтап, өңірдің  
әлеуметтік-экономикалық 
дамуы мен қоғамдық-саяси 
өміріндегі жаңалықтарды 
халыққа жедел әрі шынайы 
жеткізудегі еңбектеріне 
алғысын білдірді.

– Бүгін – қалам ұстаған, сөз 
қадірін түсінген жандардың 
ортақ мерекесі. Күні кеше 
Мемлекет басшысы Қасым-
Жомарт Кемелұлы еліміздің 
БАҚ өкілдерін қабылдап, 
«Журналистер қауымы – ең 
алдымен қоғамның жаршы-
сы әрі шынайы жанашыры» 
деп ерекше атап өтті. Бұл – 
ақпарат саласы мамандары-
на берілген жоғары баға.

Облыс орталығында өткен 
салтанатты жиында аймақ 
басшысы Мұрат Нәлқожаұлы 
да БАҚ өкілдерін кәсіби 
мерекелерімен құттықтады. 
Өңіріміздегі жаңалықтар, 
маңызды оқиғалар, рухани-

мәдени құндылықтар мен 
өзекті мәселелер ақпарат 
құралдары арқылы көпшілікке 

жол тартады. БАҚ – қоғам 
мен билік арасындағы ал-
тын көпір. Осы жолда 

ауданымыздың абыройын 
асқақтатып, жетістіктерін 
насихаттауға үлес қосып 
жүрген барша ақпарат 
саласының қызметкерлеріне 
шынайы ризашылығымды 
білдіремін, – деді аудан әкімі 
Алмасбек Әбілқасымұлы.

Мерекеге орай бірқатар 
үздік мамандарға облыс 
әкімінің, облыс әкімінің 
орынбасарының және ау-
дан әкімінің Алғыс хатта-
ры табысталды. Сонымен 
қатар, ауданның ақпарат 
кеңістігінің дамуына сүбелі 
үлес қосып жүрген «Серік 
ТВ» телеарнасының директо-
ры Сабырхан Есмаханов пен 
«Қазалы» газетінің бас редак-
торы Есет Табынбаев Қазалы 
ауданының Құрмет грамота-
сымен марапатталды.

Шарада  аудандық 
мәслихаттың  төрағасы 
Ғазиз Әліш, аймақтық «Тұран 
Қазалы» газетінің бас редак-
торы, еңбек ардагері Рау-
шанбек Сейтенов, ардагер 
радиожурналист Ордабай 
Аяпбергенов, Қазақстан Жур-
налистер одағының мүшесі, 
ардагер журналист Алмагүл 
Қаржаубаева құттықтау 
лебіздерін білдіріп, аудан 
әкіміне ризашылықтарын 
жеткізді.

Кездесу соңында ау-
дан өнерпаздары әсерлі 
концерттік бағдарлама 
ұсынып, ақпарат саласының 
өкілдеріне көтеріңкі көңіл-күй 
сыйлады. Сондай-ақ, аудан 
әкімінің арнайы мерекелік 
сыйлықтары табысталды.

 6 шілде - Астана күні мерекесі!

АУДАН ӘКІМІ СОТ ҰЖЫМЫН КӘСІБИ МЕРЕКЕМЕН ҚҰТТЫҚТАДЫ
24 маусым – Судья және сот 

қызметкерлері күніне орай ау-
дан әкімі Алмасбек Есмаханов 
құқық қорғау органдарының 
басшыларымен бірге аудандық 
сот ұжымымен кездесіп, 
сала қызметкерлерін кәсіби 
мерекелерімен құттықтады.

Кездесуде аудан әкімі сот 
жүйесінің қоғамдағы орны ерек-
ше екенін атап өтіп, әділдік 
пен заң үстемдігін қамтамасыз 
етудегі судьялар мен сот 
қызметкерлерінің еңбегі  
жоғары екенін жеткізді.

— Сот жүйесі – құқықтық 
мемлекеттің басты тіректерінің 
бірі. Сіздердің әділ шешімдеріңіз 
азаматтардың заңға деген 
сенімін арттырып, қоғамдағы 
тұрақтылық пен тәртіптің 

сақталуына зор үлес қосып 
келеді. Ел игілігі жолындағы жа-
уапты қызметтеріңізге табыс, 
отбасыларыңызға амандық 
тілеймін, — деді Алмасбек 
Әбілқасымұлы.

Іс-шарада аудан әкімі 
аудандық сот төрағасының 
міндетін атқарушы Камшат 
Сәдуақасоваға мерекелік 
«Құттықтау» хатын табыстап, 
бірқатар сала қызметкерлерін 
«Алғыс хатпен» марапаттады.

Өз кезегінде аудандық сот 
төрағасының міндетін атқарушы 
Камшат Ашимқызы кәсіби ме-
реке қарсаңында арнайы келіп, 
ізгі лебізін білдірген аудан әкімі 
мен құқық қорғау органдарының 
басшыларына алғысын айтып, 
ризашылығын жеткізді. 

ҚҰҚЫҚ БҰЗУШЫЛЫҚ ПРОФИЛАКТИКАСЫ ЖӘНЕ СЫБАЙЛАС ЖЕМҚОРЛЫҚҚА ҚАРСЫ 
ІС-ҚИМЫЛ МӘСЕЛЕЛЕРІ БОЙЫНША КОМИССИЯ ОТЫРЫСТАРЫ ӨТТІ

Облыс әкімі Мұрат 
Е р г е ш б а е в т ы ң 
төрағалығымен облыс 
әкімдігі жанындағы құқық 
бұзушылық профилак-
тикасы жөніндегі комис-
сия және облыс әкімдігі 
жанындағы сыбайлас 
жемқорлыққа қарсы 
іс-қимыл мәселелері 
жөніндегі комиссия оты-
рыстары өтті. Комиссия 
отырыстарына аудан 
әкімі                Алмасбек 
Есмаханов селекторлық 
режим арқылы  қатысты.

Облыс әкімі тарапы-
нан берілген тапсыр-
малар мен көтерілген 
мәселелерді аудан 
көлемінде нақтылау 
мақсатында аудан әкімі 
Алмасбек Есмаханов ау-
дан әкімдігі жанындағы 
құқық            бұзушылық 
п р о ф и л а к т и к а с ы 
жөніндегі және сы-
байлас жемқорлыққа 
қарсы іс-қимыл 
мәселелері жөніндегі 
комиссиялардың кезекті 
отырыстарын   өткізді.

Алғашқы құқық 
бұзушылық профилак-
тикасы жөніндегі ко-

миссия отырысында   
2026 жылдың алғашқы 
6 айындағы құқық 
бұзушылық деңгейі са-
раланып, жекелеген 
қылмыс түрлері бойын-
ша өсім көрсеткіштері 
талқыланды. Атап 
айтқанда, интернет 
алаяқтық, алаяқтық, аса 
ауыр қылмыстар және 
меншікке қарсы құқық 
бұзушылықтардың арту 
себептері жан-жақты 
қаралды.

Аудан   әкімі құқық 

қорғау органдары-
мен қатар кент, қала 
және ауылдық   округ 
әкімдеріне құқық 
бұзушылықтың алдын алу 
жұмыстарын күшейтуді 
тапсырды. Әсіресе 
азаматтар арасында 
масаң күйде жасалатын 
құқықбұзушылықтардың 
алдын алу мақсатында 
«Ішімдіксіз ауыл» жоба-
сы жайында тұрғындарға 
кеңінен түсіндірме 
жұмыстарын жүргізу, оған 
жергілікті ақсақалдар, 
қоғамдық кеңес 
мүшелерін, учаскелік 
полиция инспектор-

ларымен белсенді жа-
старды жұмылдыру, 
профилактикалық рейд-
тер ұйымдастыру, ин-
тернет алаяқтық пен мал 
ұрлығының  алдын алуда 
жүйелі жұмыстар жүргізу 
қажеттігін  атап өтті.

Комиссияда аудан 
әкімі Мемлекет бас-
шысы Қасым-Жомарт 
Тоқаевтың «Заң мен 
тәртіп» қағидаты – 
қоғам тұрақтылығы мен 
қауіпсіздігінің негізгі 
кепілі екендігі туралы 

айтқан тапсырмалары 
басшылыққа алынатынын 
ерекше атап өтті.

Комиссия отырысы ау-
дан әкімдігі жанындағы 
сыбайлас жемқорлыққа 
қарсы іс-қимыл 
мәселелері жөніндегі 
ведомствоаралық ко-
миссия отырысына    
жалғасты.

Күн тәртібінде білім 
беру және денсаулық 
сақтау салаларындағы 
сыбайлас жемқорлық 
тәуекелдерінің   ал-
дын алуда атқарылған 
жұмыстар мен алдағы 
міндеттер  қаралды.

Аудан әкімі білім 
беру ұйымдарында 
ашықтық пен әділдік 
қағидаттарын қатаң 
сақтау, қызметкерлерді     
марапаттау, кадрлық 
шешімдер қабылдауда 
заң талаптарының 
мүлтіксіз орындалу-
ын қамтамасыз       ету 
қажеттігін атап өтті. Со-
нымен қатар,  білім 
беру ұйымдары мен 
б а л а б а қ ш а л а р д а 
құқықтық түсіндіру 
жұмыстарының тұрақты 

жүргізілуін  тапсырды.
Д е н с а у л ы қ 

сақтау саласындағы 
м е д и ц и н а л ы қ 
қызмет көрсету са-
пасы, азаматтарды 
жұмысқа           қабылдау, 
еңбекке жарамсыздық 
парақтарын рәсімдеу, 
квота бөлу мен өзге де 
мемлекеттік қызметтерді 
көрсетуде сыбайлас 
жемқорлық тәуекелдеріне   
жол бермеу мәселелері      
көтерілді.

Жиын қортындысында 
аудан әкімі           барлық 
дербес бөлім         бас-
шыларына, қала, кент 

және ауылдық округ 
әкімдеріне ішкі тал-
дау нәтижелері бойын-
ша нақты ұсыныстар 
енгізуді, мемлекеттік 
қызмет көрсету сапасы 
мен мерзімдерін тұрақты 
бақылауда ұстауды тап-
сырды.

Сондай-ақ, жауап-
ты сала басшыларына 
тұрғындардың өтініштерін 
заңнама талаптарына 
сәйкес уақтылы қарау, 
әлеуметтік желілер 
арқылы ақпараттық-

түсіндіру жұмыстарын 
күшейту және қоғамда 
сыбайлас жемқорлыққа 
қарсы мәдениетті    
қ а л ы п т а с т ы р у 
б а ғ ы т ы н д а ғ ы 
жұмыстарды жанданды-
руды  жүктеді.

Жиын соңында ау-
дан басшысы «Әділетті 
Қазақстан», «Заң мен 
тәртіп» қағидаттарын 
жүзеге асыру – бар-
ша мемлекеттік 
қызметшілердің ортақ 
міндеті  екенін   атап  өтті.

Қазалы ауданы 
әкімінің баспасөз 

қызметі

ДИРЕКТОР
Нұрбол ӘЛМӘМБЕТОВ

БАС РЕДАКТОР
Раушанбек СЕЙТЕНОВ

СЫБАЙЛАС ЖЕМҚОРЛЫҚҚА ҚАРСЫ КҮРЕС – ЕЛІМІЗДІҢ БОЛАШАҒЫ ҮШІН КҮРЕС
Кез-келген өркениетті қоғам 

үшін ең өзекті мәселенің бірі 
– сыбайлас жемқорлықпен 
күрес. Сыбайлас жемқорлық 
ә л е у м е т т і к - э к о н о м и к а л ы қ 
даму үдерісін, нарықтық 
экономиканың құрылуын, ин-
вестициялар тарту процесін 
тежейді. Демократиялық 
мемлекеттің саяси және 
қоғамдық институттарына кері 
әсерін тигізеді, елдің болашақ 
дамуына елеулі қауіп төндіреді. 
Сондықтан Қазақстанның 
мемлекеттік саясатының негізгі 
басымдықтарының бірі сыбай-
лас   жемқорлықпен күрес бо-
лып табылады.

Мемлекет басшы-
сы Қ.К.Тоқаев: «Сыбайлас 
жемқорлыққа қарсы күрес 
– еліміздің стратегиялық 
дамуындағы негізгі 
басымдықтардың бірі. Бұл 
– менің берік ұстанымым. 
Осы жұмыста ешқандай 
көзбояушылыққа, «бармақ ба-
сты, көз қысты» әрекеттерге жол 
берілмеуге тиіс. Талап қатаң 
болады» деген болатын. Яғни, 
бұл мемлекеттің осы жағымсыз 
құбылысты жою бағытындағы 
кешенді және жүйелі күрес 
жүргізу саясаты жанданып, әрі 
қарай жалғасын табады деген 
сөз.

Сонымен қатар, сыбай-
лас жемқорлықпен пәрменді 
күресу үшін халықтың құқықтық 
сауатсыздығын жоятын, 
құқықты түсіндіру жұмысының 

деңгейі мен сапасын арттыру 
керектігінің маңызы зор. Халық 
өздерінің           құқықтарын, 
өздеріне қарсы қандай да 
бір құқыққа қайшы іс-әрекет 
жасалған жағдайда қандай іс-
қимыл қолдану керектігінің 
нақты жолдарын толық білулері 
қажет. Конституциялық 
тәртіпті қорғау, сыбайлас 
жемқорлықпен күрес аясын-
да тиімді, бірыңғай жалпы 
мемлекеттік саясат жүргізу, 
мемлекет пен азаматтардың 
өмір сүруінің барлық салала-
рында сыбайлас жемқорлық 
пен оның көріністері деңгейін 
төмендету, қоғамның мемле-
кетке және оның институтта-
рына сенімін нығайту бүгінгі 
күндегі басты мақсат болып та-

былады. 
Осы мақсаттағы жұмыстарды 

жүйелі жүргізуге тағы бір серпін 
ретінде «Қазақстан Республи-
касында қылмысқа және сыбай-
лас жемқорлыққа қарсы күресті 
күшейту және құқық қорғау 
қызметін одан әрі жетілдіру 
жөніндегі қосымша шаралар 
туралы» Қазақстан Республи-
касы Президентінің Жарлығы 
қолданысқа енгізілген. Бұл 
Жарлық еліміздегі құқық 
қорғау органдары қызметтерін 
жетілдіруге бағыттала отырып, 
сыбайлас жемқорлыққа қарсы 
әрекеттермен олардың пайда 
болуының алдын-алуда жүйелі, 
әрі тұрақты шаралар атқаруды 
қамтамасыз етеді.

Қызмет құзыреті бойын-

ша Тәртіптік кеңесі Қазақстан 
Республикасының «Сыбай-
лас жемқорлыққа қарсы іс-
қимыл туралы» Заңы мен 
Қазақстан Республикасы 
мемлекеттік қызметкерлерінің 
Әдеп кодексі талаптарының 
сақталуын қадағалап, 
аталған заңнама мен кодекс 
талаптарының бұзылуына 
жол берген қызметкерлердің 
тәртіптік жауапкершілігін қарау 
белгіленген.

Сонымен қатар, жобаны іске 
асыруда бекітілген кестеге 
сәйкес Әдеп жөніндегі уәкілдің 
қатысуымен мемлекеттік 
қызметшілерге сыбайлас 
жемқорлыққа қарсы іс-қимыл 
мәселелері жөнінде ай сайын 
оқыту іс-шаралары, сондай-
ақ тұрғындар, оның ішінде 
жастар арасында түсіндірме 
жұмыстары тұрақты жүргізіліп 
келеді.

Расымен, біздің қоғамда 
сыбайлас жемқорлыққа орын 
жоқ. Қоғамның барлық күш-
жігерін біріктіріп, осы дерттің 
одан әрі ушықпауы үшін оны 
тоқтатудың барлық амалда-
рын қолдану арқылы ғана бұл 
құбылысқа тиімді түрде қарсы 
тұруға болады. Сондықтан сы-
байлас жемқорлықпен күресу 
барлық Қазақстан Республика-
сы азаматтарының азаматтық 
борышы деп білу керек.

Рахымжан Бердімұрат, 
«Сарыкөл» ауылдық 

округінің әкімі 

ҚЫРЫМ – КОНГО ГЕМОРРАГИЯЛЫҚ ҚЫЗБАСЫ
Қырым – Конго геморрагиялық 

қызбасы – адамды ауру кене 
шаққан кезде жұғатын вирустық 
ауру.   Аурудың  қоздырғышы 
табиғи ортада кенелердің, 
жануарлардың (ешкі, қой, сиыр, 
жылқы)   ағзасында болады.  
Қырым – Конго геморрагиялық 
қызбасы  ересек адамдармен 
қатар балалар мен жасөспірімдер 
арасында жиі кездеседі. Ауылдар-
да  балалар мен жасөспірімдер 
үй шаруашылығымен (мал, 
қора тазалау, шөп жинау, мал 
бағу) айналысып, кенеден     
қорғануға немқұрайлы қарап, өз 
денсаулықтарына қауіп туғызуы жиі 
кездеседі  және өлім жағдайына 
да әкелуде.    Бұл ауру адамдар 
табиғи ошақта болғанда кене 
шағу арқылы, көбіне науқастар 
мал қырқымы кезінде кездейсоқ 
кенелерді езіп жіберу немесе 
қайшымен қиып жіберу кезінде 
кененің ішіндегі биологиялық 
сұйықтықтармен жанасу арқылы, 
малдың үстіндегі кенені жалаң 
қолмен жұлғанда,мал сою кезінде, 
оны жіліктегенде және медицина 
қызметкерлері«апаттық жағдайда» 
(қолғаптың тесілуі), науқастың қаны 

медициналық манипуляция кезінде 
теріге  немесе көзге, ауызға тиген 
жағдайда жұқтырып алуы мүмкін. 
Қырым қанды безгегін жұқтырған 
науқастар аса қауіпті. Кене сілекейі 
арқылы адамға жұққан вирустар 
қанда өте жылдам көбейеді. Бірінші 
кезеңде адамның ыстығы 39-40 
градустан асып, басы ауырып, 
денесі түршігіп, кейде қалшылдап, 
беті мен адамның шырышты 
қабыршықтары қызарады. Адамның 
дәрмені құрып, бұлшық еттері ау-
ырып, буындары қақсап, жүрегі 
айнып, құсады. 2-4 күннен кейін 
кеселдің геморрагиялық (қанды)
кезеңі басталады. Науқастың 
жағдайы күрт нашарлап, шырыш-
ты қабыршақтары мен терілерінің 
кейбір жерлері қанталап, бөртіп, 
қызылдақтанып кетеді. Лейкоцит-
тер мен тромбоциттердің санының  
күрт азаюына байланысты  адам  
ағзасының  ауруға төзімділігінің  
жойылуы  және  қан тамырларының 
жарақаттануынан қанталау мен 
қан ағу белгілері байқалады. 
Адамның мұрнынан, тістерінің 
қызыл еттерінен, кене шаққан 
жерлерінен қан ағады. Іші өтіп, 
бауыры ауырады, сары аурудың 

белгілерін береді. Осы аққан 
қандағы көкала қоздырғыштары  
айналасындағылар үшін   қауіпті  
болып табылады. Сонымен қатар 
ауырғандардың өлімі 50-70 
пайызға дейін жетеді.Жануарларда  
бұл ауру симптомсыз, белгісі жоқ, 
жеңіл түрде өтеді.  Аталған індет 
мамыр, маусым және шілде айла-
рында өршиді. Оған себеп, жарты-
лай шөлді және шөлді аймақтарда 
«көкала» ауруын таратушы кенелер  
тіршілікке наурыз айында шығады 
да, қыркүйекке дейін белсенді өмір 
сүріп, өсіп - өнеді.

Кене шаққанда не істейсіз?
Кене шаққан  жағдайда немесе 

денеңізге жабысқанын көрсеңіз, 
дереу медициналық   көмекке 
жүгініңіз. Ол адамды жергілікті  
медициналық мекеме 14     күнге 
дейін  дене қызуын өлшеп, 
бақылауға алады. Егер  осы бақылау 
кезінде дене қызуы  көтеріліп, 
аурудың алғашқы белгілері бастал-
са дереу аурухананың жұқпалы 
аурулар  бөліміне   жолданып, 
науқасқа  арнайы  ем жүргізіледі.

Кененің шабуылынан сақтану 
шаралары:

Табиғатқа шығар алдында 

сырт киімдеріңізге репелленттер 
(кенелерді үркітетін аэрозольдар) 
сеуіп алыңыз;

Ашық түсті киім киіңіз, сол кезде 
киімге жабысқан кене бірден көзге 
түседі;

Шалбардың балағын етікке не-
месе шұлыққа салу, ұзын жеңді, 
жеңінде резинасы бар киім кию, 
жағасы жоғары түймеленетін, ка-
пюшоны бар киімдер кию қажет;

Демалу үшін ашық, күн көзі 
тікелей түсетін жерді таңдаңыз, 
сол жерден өзіңіз көлеңке жасап 
алыңыз;

Үйге      кірер алдында 
киімдеріңізді, денеңізді түгелдей 
кенеге қарап шығыңыз  және 
жаныңыздағы адамдардың 
денесінде кененің бар жоғын жиі 
тексеріп отырыңыз;

Мал басын, мал қораны, ауланы 
қоқыстардан тазалау, көктем және 
күз айларында кенеге қарсы өңдеу 
шараларын жүргізу қажет.

Г.ОРАЗ,
Қазалы аудандық 

санитариялық-
эпидемиологиялық 

бақылау басқармасының   
бас маманы      

Маманның кеңесі


